
Иш № 3-91-19                                                                                    Биринчи  инстанция судида  раислик 
                                                                                                            қилган судья - О.Исмоилов                                                            	                                                                                               Апелляция инстанциясида маърузачи 
                                                                                                            бўлган судья - М.Туланов

ЖИНОЯТ ИШЛАРИ БЎЙИЧА ФАРҒОНА ВИЛОЯТ СУДИ
АПЕЛЛЯЦИЯ ИНСТАНЦИЯСИНИНГ
АЖРИМИ 

2019 йил 4 апрель куни, жиноят ишлари бўйича Фарғона вилоят суди апелляция инстанциясининг очиқ суд мажлисида,
раислик қилувчи: М.Туланов,
ҳайъат судьялари: Р.Арапов ва Д.Халикназаровадан иборат таркибда, Г.Хожирахматованинг котибалигида, тарафлардан вилоят прокурорининг ёрдамчиси О.Худайбердиев, ҳимоячи Р.Фозилов ва судланган А.Фларнинг иштирокида, А.Фга оид жиноят ишини унинг апелляция шикояти асосида кўриб чиқиб, қуйидагиларни

А Н И Қ Л А Д И:

Жиноят ишлари бўйича Марғилон шаҳар судининг 2019 йил
27 февралдаги ҳукмига кўра:
Фаттахов Абдулваситхон Нуриллаевич, 1968 йил 
23 сентябрда Фарғона вилоятида туғилган, ўзбек, Ўзбекистон фуқароси, маълумоти ўрта, оилали, икки нафар фарзанди бор, муқаддам: 
1. Жиноят ишлари бўйича Фарғона вилоят суди раёсатининг 2012 йил 31 майдаги қарори билан ўзгартирилган, Тошлоқ туман судининг 2011 йил 
7 инюдаги ҳукмига кўра, Ўзбекистон Республикаси  ЖКнинг 168-моддаси 3-қисми “в” банди, 228-моддаси 2-қисми “а,б” бандлари, 228-моддаси 3-қисми билан ЖКнинг 59-моддаси тартибида 2 йил озодликдан маҳрум қилиш жазосига судланган;
2.  Жиноят ишлари бўйича Конимех туман судининг 2014 йил 16 илюдаги ҳукмига кўра, Ўзбекистон Республикаси  ЖКнинг 237-моддаси 2-қисми “а,б” бандлари, 238-моддаси 1-қисми билан ЖКнинг 
59-моддаси тартибида 5.766.300 сўм жарима жазосига судланиб, 2016 йил 21 декабрда жаримани тўлаган, ишламаган, Фарғона вилояти, Фарғона шаҳри, Тинчлик кўчаси, 27-уй, 30-хонадонда яшаган, 
2018 йил 22 декабрда қамоқ эҳтиёт чораси қўлланилган, 
Ўзбекистон Республикаси ЖКнинг 168-моддаси 3-қисми “б” банди билан 
5 йил озодликдан маҳрум қилиш жазосига судланиб, жазони қаттиқ тартибли колонияда ўташ, ундан А.А фойдасига 47.898.183 сўм моддий зарарни ундириш белгиланган.
	Суднинг ҳукмига кўра, А.Фхавфли рецидивист бўлгани ҳолда, 2018 йил 29 январь куни А.Адан фуқаро Н.Н номидаги “Lasetti” русумли, 40 J 078 ВА давлат рақам белгили автомашинасини ҳали ўзининг номига расмийлаштириб олмаганидан фойдаланиб, пулини 40 кун ичида беришга келишиб, 50.616.366 сўмга тенг бўлган 6.200 АҚШ долларига сотиб олиб, кейинчалик Н.Дга 5.100 АҚШ долларига сотиб юбориб, пулини А.Ага бермасдан ўз эҳтиёжларига сарфлаб, фирибгарлик қилганликда айбли деб топилган. 
Судланган А.Ф апелляция шикоятида иш ҳолатлари тўлиқ текширилмаганини, оилавий шароитини инобатга олиб, енгиллик беришни сўраган.
Жабрланган А.Анинг вакили А.С ўз эътирозномасида суд ҳукмини ўзгаришсиз қолдиришни сўраган.
Судлов ҳайъати, иш бўйича вилоят суди раиси М.Тнинг маърузасини, вилоят прокурори ёрдамчиси О.Хнинг суд ҳукмини ўзгаришсиз қолдириш, ҳимоячи Р.Ф ва судланган А.Фнинг енгиллик бериш ҳақидаги фикрларини тинглаб, иш материалларини таҳлил қилиб, қуйидаги асосларга кўра апелляция шикоятини қаноатлантирмасдан қолдиришни лозим топди. 
Суд иш тафсилотларини тўғри аниқлаб, А.Фнинг айби исботланганлиги ҳақида асосли хулосага келган.
Судланган А.Фнинг суд ҳукмида кўрсатилган жиноятни содир этганликдаги айби ўзининг қилмишига қисман иқрорлик билдириб берган кўрсатувларидан ташқари, жабрланувчи А.Анинг А.Одан 
5.750 АҚШ долларига сотиб олган “Lasetti” русумли, 40 J 078 ВА давлат рақамли автомашинасини 2018 йил 29 январь куни А.Фаттаховга 6.200 АҚШ долларига сотгани, у пулини 10 мартга қадар 40 кун ичида бўлиб-бўлиб тўлашини ваъда бериб, кейин автомашинани бошқа одамга сотиб юбориб, пулини бермай келгани ҳақидаги кўрсатувлари, шунингдек гувоҳлар Н.Д, Ш.Н, Р.Р, И.С, А.О ва бошқаларнинг кўрсатувлари, ишонч қоғози, юзлаштириш баённомалари ҳамда иш бўйича тўпланган бошқа далиллар йиғиндиси билан исботланган.
Суд А.Фга жазо тайинлашда, Ўзбекистон Республикаси Олий суди Пленумининг 2006 йил 3 февралдаги “Судлар томонидан жиноят учун жазо тайинлаш амалиёти тўғрисида”ги қарори 3-бандидаги Жиноят кодексининг 8, 54-моддалари мазмунига кўра, жазо адолатли бўлиши, ҳар бир ҳолатда индивидуал тайинланиши, жиноятнинг хусусияти ва ижтимоий хавфлилик даражасига, айбдорнинг шахсига, шунингдек жазони енгиллаштирувчи ва оғирлаштирувчи ҳолатларга мувофиқ бўлиши кераклиги ҳақидаги тушунтиришларга риоя қилиб, унинг шахсини, содир этилган жиноятнинг ижтимоий хавфлилик даражасини, қопланмай қолган зарар миқдорини инобатга олиб, ҳаракатларини тўғри квалификация қилиб, қонун доирасида жазо тайинлаб, тўғри хулосага келгани сабабли шикоят важлари билан келишиб бўлмайди.
Шу сабабли, судлов ҳайъати А.Фга оид суд ҳукмини ўзгаришсиз, унинг апелляция шикоятини эса қаноатлантирмасдан қолдиришни лозим топди.
Ўзбекистон Республикаси Жиноят-процессуал кодексининг 
490, 496, 49711, 49713, 49718-моддаларига амал қилиб, судлов ҳайъати

А Ж Р И М    Қ И Л Д И:

Фаттахов Абдулваситхон Нуриллаевичга нисбатан чиқарилган жиноят ишлари бўйича Марғилон шаҳар судининг 2019 йил 27 февралдаги ҳукми ўзгаришсиз, унинг апелляция шикояти эса қаноатлантирилмасдан қолдирилсин.


Раислик  қилувчи:              (имзо)                                                          М.Туланов
Ҳайъат судьялари:             (имзо) 	                                                         Р.Арапов
                                             (имзо)                                                Д.Халикназарова


Ажрим нусхаси аслига тўғри,
вилоят суди раиси						                              М.Туланов













